
Egunkaria 2000ko abenduaren 16a 

ATENTATUA BARTZELONAN. Ehun mila lagun baino gehiago manifestatu ziren atzo 

Terrassan, Francisco Canoren hilketagatik protesta egiteko. Amaierako mezuan 

elkarrizketarik aipatu ez bazuten ere, egun osoan ahoz aho ibili zen hitz hori. 

Elkarrizketari buruzko eztabaida mahai 
gainean dela, milaka lagun kaleratu dira 
Kataluniako alderdien artean arazoak izan ziren manifestazio amaierako agiria 
hitzartzeko, PPk eta PSOEk estatu itunera mugatu nahi zutelako haren edukia 

Felix Farre Viladecavallseko alkatea, Jordi Pujol, Jose Maria Aznar eta Javier Arenas, atzo, manifestazio buruan. 

Erredakzioa I DONOSTIA 

Askatasuna aldarrikatu zuten 
milaka lagunek -120.000 ingu
ru- atzo arratsaldean Terrassa
ko kaleetan zehar (Bartzelona), 
Francisco Cano Viladecavalls 
herriko PPko zinegotziaren hil
ketaren kontra protestatzeko 
eginiko manifestazio isilean. 
Agintari politikoek eutsi zioten 
pankartari; J ose Maria Aznar 
Espainiako presidenteak, Jordi 
Pujol Kataluniako Generalitate
ko presidenteak, Idoia Zenarru
zabeitia EAEko jaurlaritzako le
hendakariordeak, J avier Are
nas PPko idazkari nagusiak eta 
Jose Luis Rodriguez Zapatero 
PSO Ekoak esaterako. 

Katalunia askatasunaren alde. 
ETA ez (Catalunya per la lliber
tat. ETA no) lelopean egin zen 

BILeRRK 

Aznar eta Zapatero hotel berean, nor bere aldetik 
J ose Maria Aznarrek bilera egin zuen PPko Kataluniako haute
tsiekin, Terrassako hotel batean. Aznarrek «indarkeriaren au
rrean ez etsitzeko» deia egin zien, «sakrifizioak merezi duela
ko». Terrassako hotel berean, eta ordu berean, Jose Luis Ro
driguez Zapaterok PSCko ordezkariekin bilera egin zuen. Bi 
buruzagiek han bazkaldu zuten, baina ez batera. 

manifestazioa, eta askatasuna 
eskatzen zuten afixa ugari ikusi 
ziren jende artean, esku zurie
kin batera. Elkarrizketaren al
deko oihuren batzuk ere izan zi
ren. Manifestazio amaierako 
agiria Jordi Gonzalez telebista
ko aurkezleak irakurri zuen. 
Beldurra uxatu eta mehatxa
tzen dituztenei babesa emateko 
deia egin zuten. 

Eztabaida goizetik 

Agiri osoan ez zen elkarrizketa
ren aldeko aipamenik ageri, 
baina elkarrizketaren eztabaida 
mahai gainean izan zen egun 
osoan. Izan ere, goizean bilera 
egin zuten Kataluniako Parla
mentuko alderdiek, atentatua 
gaitzesteko adierazpen institu
zionala onartu eta manifesta-

zioko leloa eta agiria hitzartze
ko. 

Adierazpen instituzionala 
zailtasunik gabe onartu zuten, 
baina hortik aurrera desadosta
sunak nagusitu ziren. Azkene
an, hitzartu zuten agiri bat, bai
na bilera amaitu ondoren alder
dietako ordezkariek oso balora
zio desberdinak egin zituzten. 
Izan ere, Kataluniako Partidu 
Popularrekoek (PPC) eta sozia
listek (PSC-CpC) manifestazio
aren leloa eta agiriaren edukia 
PPk eta PSOEk sinatutako esta
tu itunaren ahalik eta parekoena 
izatea nahi zuten, eta CDC, 
UDC, ERC eta IC-V -k ez zuten 
nahi hori horrela izatea eta elka
rrizketaren mezuaren aldeko zi
ren. Azkenean, gutxieneko en 
akordio bat lortu zuten. Josep 
Antoni Duran i Lleida UDCko 

buruzagiak esan zuen Katalu
niak konponbiderako «eredu 
propioa» duela. 

CDCko Ramon Camp-ek ere 
alderdien arteko elkarrizketa
ren beharra azpimarratu zuen. 
Artur Mas alderdi horretako bu
rua are garbiago mintzatu zen: 
«Seguraski prozesu hori guztia 
ET Arekin negoziatuz amaituko 
da, eta hori ez da inolako sal-

ARTUR MAS 

«Seguraski ETArekin 
negoziatuz amaituko da 
prozesu guztia, beste 
hainbat herrialde 
demokratikotan bezala» 

buespena. Akaso jendea hori 
eskatzen hasiko da, 30 urte bai
taramatzagu horrela, eta ez da 
ezer konpondu. ETAk hiltzen ja
rraitzen du 15 egunetik behin. 
Beraz, prozesua beste herri de
mokratiko batzuek bukatu du
ten moduan bukatzea litekeena 
da». 

ERCko Josep Lluis Carod Ro
viraren iritziz ere, arazoa amai
tzeko modu bakarra elkarrizke
ta da. «Elkarrizketa Espainiako 
Gobernuaren eta Eusko Jaurla
ritzaren artean, baina baita hil
tzen dutenekin ere, Irlandan 
edo Israelen bezala». 

PPtik ere elkarrizketa eske 
Rafael Ribo IC-Vko ordezkariak 
ere elkarrizketaren alde egin 
zuen. PPCko eta PSCko ordez
kariek «demokraten arteko el
karrizketa» defenditu zuten. 

Hala ere, PPren baitan ere 
hitz egiteko eskaerak entzun zi
ren atzo. Tarragonako El Ven
drell herriko PPko bi zinegotzik 
Euskal Herrian gatazka politi
koa dagoela kaleratu zuten agiri 
batean eta «gatazkaren beste 
aldearekin» elkarrizketatzeko 
eskatu zuten. PPko buruzagiek 
garrantzia kendu nahi izan zie
ten adierazpenei, urduritasunak 
eragin zituela esanez. 

J endetsuena Kataluniako 
mobilizazioa izan bazen ere, 
Hego Euskal Herrian kontzen
trazio ugari egin ziren eguer
dian nahiz arratsaldean. 


